
 Al-ḥamduli‘Lāh hayyā li ‘ibādihī farṣi

al-sa‘ādah, aḥmaduhu subḥānahū wa‘ada

al-muḥsinīna bi al-ḥusnā wa ziyādah,

wa ashhadu an lā ilāha illa Allāhu waḥdahu lā

sharīka lah, wa ashhadu anna saiyidinā muḥammadan

‘abduhū wa rasūluh. Jaddada ma‘ālima

al-ḥanīfiyyati al-samḥah, wa da‘ā al-nāsi

 ilā ikhlāṣi al-‘ibādati, Allāhumma ṣalli

wa sallama ‘alā ‘abdika wa rasūlika muḥammad,

wa ‘alā ālihi wa ṣaḥbih.

Amma ba‘du fa yā ‘ibāda Allāh, ittaqū Allāh!

 Daripada tujuan-tujuan ibadah haji yang

besar ialah pengorbanan, pengorbanan

menunaikan kewajipan terhadap Allah

‘Azza wa Jalla, pengorbanan terhadap

keluarga dan tanah air – sungguh

besar sekali pengorbanan-pengorbanan yang

terselindung di sebalik ibadah haji

ke Bayt Allāh al-Ḥarām – di dalam kitab

suci al-Qur’ān Allah berfirman:

“Wa lillāhi ‘alā al-nāsi ḥijju al-bayti mani

istaṭā‘a ilayhi sabīlā”. Maksudnya:

“Allah mewajibkan ke atas manusia

mengerjakan haji, iaitu siapa-siapa yang

berkuasa berjalan kepadanya”. (sūrat

Āli ‘Imrān ayat 97)

 Sewaktu berada di lembah suci –

Makkah al-Mukarramah – para jemaah haji yang

mempunyai jiwa kesedaran akan dapat

melihat dengan mata hati mereka akan

pengorbanan-pegorbanan besar yang telah dilaksanakan

oleh Nabi Ibrāhīm Khalīl Allāh dan

puteranya Nabi Ismā‘īl. Di antara

pengorbanan-pengorbanan yang telah diberikan oleh

keduanya ialah membina Bayt Allāhi al-‘aẓīm,

keduanya bekerja membina Kaabah penuh

dengan perasaan ikhlas dan patuh

menjunjung perintah Tuhan, tak mengenal

erti penat dan tak pernah merasa jemu

dan bosan.

 Hal ini telah ditegaskan oleh

Tuhan di dalam al-Qur’ān: “Wa idh yarfa‘u

ibrāhīmu al-qawā‘ida mina al-bayti

wa ismā‘il – rabbanā taqabbal minnā innaka

anta al-samī‘u al-‘alīm”. Ertinya:

“Ingatlah! ketika Nabi Ibrāhīm

mempertinggi asas Bayt Allah (Kaabah)

bersama-sama Nabi Ismā‘īl, sambil

keduanya berkata: ‘Wahai Tuhan kamI!

terimalah amalan kami, sesungguhnya

Engkau mendengar lagi mengetahui’.”

(Sūrat al-Baqarah ayat 127).

 Waktu berwukuf di padang Arafah

para jemaah haji dapat pula

mengembalikan ingatan mereka ke lembaran

sejarah, sejarah pengorbanan kedua yang

hampir-hampir dilaksanakan oleh Nabi

Ibrāhīm terhadap seorang anak yang

sangat dicintainya, setelah ia menerima

perintah dari Tuhan untuk memenggal 

batang leher seorang anak yang

disayanginya. Dengan tidak merasa ragu-ragu

walau sedikit jua pun, ia meletakkan

mata pisau yang tajam ke batang leher

Nabi Ismā‘īl ‘alayhi al-salām, dengan

tekad yang satu iaitu berkorban

kerana menunaikan perintah Allah, demi

untuk menghampirkan diri kepada

Allah dengan penuh keyakinan bahawa berkorban

di jalan Allah itu adalah suatu bakti

yang maha besar terhadap-Nya, meskipun

ia mengerti, bahawa perbuatan yang

dilakukannya itu adalah menyalahi

perasaan dan bertentang dengan 

kemahuannya.

 Inilah seganjil-ganjil kisah pengorbanan

yang belum pernah berlaku di dalam sejarah

manusia. Inilah sejarah agung yang akan

menjadi kenangan kepada generasi

manusia yang pergi dan datang silih

berganti di sepanjang zaman hingga

ke hari kiamat.

 Para jemaah haji akan merasakan

kelazatan dalam masa mereka mengerjakan

ibadah haji ini, jika mereka benar-benar

tahu akan hikmah-hikmah yang terkandung

di dalamnya. Ibadah haji akan mendatangkan

keinsafan meresap ke dalam jiwa

setiap Muslim yang mengerjakannya.

Mereka akan diberi pengertian bahawa

berkorban di jalan Allah itu adalah

suatu kewajipan yang tak boleh dipandang

ringan dan diabai-abaikan. Setiap orang

yang telah mengaku dirinya sebagai

seorang Islam, maka ia wajib

berkorban dengan segenap tenaga dan

jiwa raganya. Sama ada pengorbanan yang

dilakukannya itu bersesuaian dengan

kemahuan jiwanya ataupun tidak,

asal sahaja pengorbanan itu pada

jalan yang diredai Tuhan, sebagai

mengambil tauladan dari pengorbanan yang

telah dilakukan oleh Nabiī Ibrāhīm

al-Khalīl terhadap anak kecintaannya

Nabi Ismā‘īl ‘alayhi al-salām,

sebagaimana firman Allah:

 “Fa lammā aslamā wa tallahū liljabīn

wa nādaynāhu an yā ibrāhīm, qad ṣaddaqta

al-ru’yā. Innā ka dhālika najzī al-muḥsinīn,

inna hādhā lahuwa al-balā’u al-mubīn,

wa fadaynāhu bi dhibḥin ‘aẓīm, wa taraknā ‘alayhi

fī al-ākhirīn, salāmun ‘alā ibrāhīm,

ka dhālika najzī al-muḥsinīn, innahū min

‘ibādinā al-mu’minīn.” Ertinya: “Tatkala

keduanya tunduk menurut perintah Allah

dan telah digulingkannya anaknya ke tanah

kerana hendak disembelihnya, lalu ia

Kami seru: ‘Hai Ibrahim!

Sesungguhnya engkau telah percaya kepada

mimpi itu, begitulah Kami membalas

orang-orang yang berbuat baik, sesungguhnyaa

ini suatu cubaan yang terang daripada

Allah, Kami tebusi anaknya itu dengan

ini para intelek dan ulama-ulama

Islam masih tidur nyenyak tidak

mahu bergerak menentang segala angkara

murka yang didatangkan oleh musuh-musuh

Islam itu. Seorang ulama Islam

di dalam suatu pidatonya untuk

membangunkan umat Islam daripada

kelalaiannya pernah berkata:

 “Kita telah sama-sama mengetahui bahawa

kaum Muslimin pada zaman permulaan

Islam dahulu menghadapi berbagai-bagai

fitnah dan ancaman, di antaranya

ancaman-ancaman dari orang-orang murtad,

ancaman-ancaman dari orang-orang munāfiqīn

dan ancaman-ancaman dari tentera-tentera Salib

yang bercita-cita untuk menghancurkan

Islam. Tetapi kesemua fitnah dan

ancaman-ancaman yang datang itu mereka

hadapi dengan tegas dan penuh iman,

hingga segala ancaman-ancaman tersebut dapat

ditewaskan dengan mudah.”

 “Orang-orang Islam pada zaman kita

ini sedang menghadapi fitnah dan

ancaman-ancaman yang lebih besar lagi. Kerana

musuh-musuh Islam dari sejak dua

puluh tahun yang silam tidak

berhenti-hentinya menjalankan usaha untuk

menghancurkan Islam, sedang orang-orang

Islam tidak menyedarinya. Saya ingin

bertanya berapa peratus daripada jumlah

orang-orang Islam yang telah berjuang dan

sanggup berkorban demi untuk

kepentingan Islam? Pada hakikatnya dengan

terus terang saya tegaskan bahawa

orang-orang Islam pada hari ini hanya

pandai berkata-kata, sedang musuh-musuh

Islam giat bekerja.”

 Sidang jemaah yang mulia: Apa yang

dikatakan oleh ulama tersebut adalah

benar. Memang benar orang-orang Islam

di zaman kita ini sangat kurang

pengorbanan mereka terhadap agama yang

mereka anuti. Langkah-langkah untuk

menghadapi cabaran-cabaran dan angkara-angkara

seekor kibas (kambing biri-biri) yang

besar, dan Kami tinggalkan nama baiknya

sampai kepada orang-orang yang kemudian,

keselamatan bagi Nabi Ibrāhīm,

begitulah Kami membalas orang-orang yang

berbuat baik, sesungguhnya dia adalah

salah seorang daripada hamba-hamba Kami

yang beriman.”

 Wahai sekalian hamba Allah!

Sesungguhnya pengorbanan yang telah

dilaksanakan oleh Nabi Ibrāhīm itu

adalah menjadi suatu tauladan kepada

kita sekalian, ia adalah suatu

pengorbanan yang luar biasa yang wajib

dicontohi pada dasarnya oleh setiap

orang Islam di dalam segala segi

kehidupan dan di dalam menghadapi

sesuatu perjuangan untuk menegakkan

hak dan kebenaran. Dalam menghadapi

soal hidup demi untuk

mencari kebahagiaan dunia dan akhirat

setiap orang Islam dikehendaki

mesti berjuang, dan setiap

perjuangan itu pasti dilancarkan

dengan pengorbanan. Di dalam sūrat al-Balad

ayat (4) Allah ada berfirman:

 “Laqad khalaqnā al-insāna fī kabad”.

Ertinya: Sesungguhnya telah Kami

jadikan manusia itu di dalam menanggung

susah payah”. Al-Ḥassan ketika

mentafsirkan makna ayat ini berkata:

“Kabad itu ertinya musibah di dunia dan

azab di akhirat. Musibah dunia itu

tiada mempunyai batasan, kadangkala ia

mengganggu jiwa. Musibah dalam agama

itu ialah perasaan marah yang timbul

dari jiwa seseorang Muslim yang

beriman, ketika ia melihat agamanya

diperkosa oleh musuh-musuh Islam.”

 Musuh-musuh Islam tidak berhenti-henti

berusaha mencari jalan untuk

menodai kemuliaan Islam sedang

orang-orang Islam sendiri masih

tidak mahu menyedari akan hakikat

Khutbah Jumaat....

yang didatangkan oleh musuh-musuh Islam

boleh dikatakan tidak ada langsung.

Kalau ada pun hanya dijalankan dengan

cara sambil lewa sahaja. Padahal

pada setiap tahun beratus-ratus ribu

bilangan kaum Muslimin dari seluruh

dunia Islam datang membanjiri kota

suci ini kerana menunaikan ibadah

haji. Selepas daripada mengerjakan haji

mereka pulang dengan tangan kosong.

 Mereka tidak mahu mengkaji akan

hkmah-hikmah Tuhan yang terkandung di dalam

ibadah haji itu. Di samping menunaikan

ibadah haji mereka tidak mahu

mengorbankan harta benda dan segala

sesuatu yang menuju kepada

memputinggikan1 “Kalimatu Allāhi hiya al-‘ulyā”.

Beginilah cara-cara ibadah haji yang mereka

jalankan dari sejak zaman-berzaman.

Maka natijahnya mereka menjadi

suatu umat yang lemah tak berdaya,

1 Perkataan sebenar ialah mempertinggikan

mereka menjadi suatu umat yang

hina di hadapan musuh. Tanah tempat

tumpah darah mereka berapa banyak yang

telah dirampas, tempat suci agama

mereka dinodai – inilah yang dinamakan

musibah di dalam agama – iaitu sebesar-besar

musibah yang belum pernah dialami ummah

umat Islam di zaman silam.

 Wahai hamba Allah! Takutilah kamu

akan Allah! Bngunlah dari tidur kamu,

sedarlah daripada kelalaian kamu.

Jadikanlah ibadah haji yang kamu

kerjakan pada setiap tahun itu

suatu pelajaran untuk menghadapi

sebarang perjuangan, ikutilah

jejak langkah pengorbanan yang telah

ditinggalkan oleh Saiyidina Ibrāhīm

‘alayhi al-salām. Kemuliaan agama takkan

dapat kamu tegakkan tanpa perjuangan,

perjuangan tidak akan berjaya tanpa

pengorbanan. Percayalah! orang-orang Islam

tidak akan dapat mengecap nikmat

hidup di dalam suatu masyarakat yang

aman damai selagi musuh-musuh mereka

membuka mata di sekeliling pinggang.

 A‘ūdhu bi Allāhi mina al-shayṭāni al-rajīm.

Yā ayyuhā alladhīna āmanū istajībū lillāhi

wa li al-rasūli idhā da‘ākum li mā yuḥyīkum,

wa i‘lamū anna Allāha yaḥūlu bayna al-mar’i

wa qalbih, wa annahū ilayhi tuḥsharūn. Wa ittaqū

fitnatan lā tuṣībanna alladhīna ẓalamū minkum

khāṣṣah, wa i‘lamū anna Allāha shadīdu

al-‘iqāb. Maksudnya: “Wahai orang-orang

yang beriman! Perkenankanlah seruan

Allah dan rasul-Nya, tatkala ia menyeru

untuk menghidupkan kamu, dan

ketahuilah sesungguhnya Allah membatasi

manusia dengan hatinya, dan kepada-Nya

kamu dihimpunkan. Takutilah fitnah yang

tiada tentu akan menimpa orang yang

zalim di antara kamu sahaja. Ketahuilah

bahawa seksa Allah itu tersangat

pedih.

 Nafa‘a’anī Allāhu wa iyyākum bi hudā kitābih

– aqūlu qawli hādha, wa astaghfiru Allāh

al-‘aẓīmi lī wa lakum, wa li sā’iri al-muslimīna

min kulli dhanbi fa istaghfirūh – innahū

huwa al-ghafūru al-raḥīm.

Khutbah Jumaat....

 Dengan sukacita dimaklumkan setelah pejabat percetakan “Qalam” berpindah ke ibu kota Malaysia –

Kuala Lumpur – maka kecergasan “Qalam Bahagian Tabligh” akan dijalankan semula. Syarahan-syarahan agama disertakan dengan

gambar-gambar slide yang berwarna-warni akan diberikan semula atas mauduk-mauduk seperti berikut:

 1. Sejarah Islam.   4. Nuzul al-Qur’ān.

 2. Mawlid al-Nabī (S.A.W).  5. Mengenai haji.

 3. Israk dan Mikraj.   6. Mengenai Tanah Suci Palestin.

 Sesiapa yang ingin untuk mengadakan majlis-majlis syarahan agama mengenai mauduk-mauduk di atas silalah

berhubung dengan al-Jamiyah al-Da‘wah al-Islamiyyah – di alamat Masjid Jamek Jalan Mountbatten – Kuala Lumpur – atau berhubung

terus kepada pejabat Qalam yang beralamat di bawah.

 Tidak ada dikenakan sebarang bayaran, sekalipun untuk tambang. Yang perlunya menyiapkan tempat dan pembesar

suara. Dan jika tempat itu perlu keizinan dari pihak yang berkuasa, maka mintalah keizinan itu terlebih

dahulu.

